
     లామహాదేవి పుత్రిక యయ్యెఁ గూర్మి

     నెట్టితప మాచరించెనో హిమనగంబు.108

వ. ఇట్లనన్యసామాన్యసౌభాగ్యప్రాభవవైభవంబుల జగన్నుతంబగు నమ్మహా

     శైలంబునుపాంతంబున సర్వర్తుకిసలయప్రసవఫలభరప్రకాండమండితం

     బగు కాననాంతరంబున, బుండరీకకైరవోత్పలషండసంపన్నంబగు జల

     జాకరసమీపంబున నొక్కచిక్కణసికతాప్రదేశంబున.
109

సీ. పంచాక్షరీమంత్రపరమోపనిషదర్థ

                    వాసనాసురభి యెవ్వానిబుద్ధి

     శ్రుతిపాఠపూతవాక్పతిముఖస్తుతులచే

                    వదలె నెవ్వఁడు నవస్వర్గసృష్టి

     బాహుజుం డయ్యుఁ దపశ్శక్తి నెవ్వాఁడు

                    బ్రహ్మర్షియై యెక్కె బ్రహ్మరథము

     బండె మోడి దివంబు పంచి యిప్పించె ని

                    శ్శంక నెవఁడు హరిశ్చంద్రునకును

తే. నమ్మహాత్ముండు సకలలోకైకవినుతుఁ

     డౌర్వశేయునితోడి మండ్రాటకాఁడు

     నిష్టతోఁడుత నాశ్చర్యనియమవృత్తి

     దపమునకు నుండె నంబికాధవునిగూర్చి.

ఉ. పద్మజసంభవుం డతులభాస్కరతేజుఁడు గాధిసూనుఁ డ

     చ్ఛద్మమతిం దపోనియమసంగతి నొంది సముల్లసన్మన

     స్పద్మమునందు నిందుధరు శైలసుతాధవు భోగికంకణు

     న్బద్మినిశాచరాంతకుఁ గృపానిధి నిల్పి యనన్యచిత్తుఁడై.


మ. ఇవముం గందువలం జలంబునను, నట్టెండ ల్వెసం గాయువే

     సవులం బంచమహాగ్నిమధ్యమున, వర్షావేళల న్వన్యవృ

     క్షవితానంబులు లేని బట్టబయల న్శాకాశనుండై యుమా

     ధవుఁ జింతించుచు నిల్చి చేసెఁ దపముం దాత్పర్యధైర్యంబునన్.

